
ATHCHOMHAIRLIÚCHÁN 
 

IARRATAS AR CHEADÚNAS ÚRTHRÁ 
CUIREADH FREISIN CHUN AIGHNEACHTAÍ NÓ TUAIRIMÍ POIBLÍ A DHÉANAMH CHUN 

CRÍCHE MEASÚNÚ CUÍ A DHÉANAMH AR CHÉIM 2 
 

Reáchtáladh comhairliúchán poiblí i ndáil leis an iarratas idir an 30 Eanáir 2023 agus an 28 Feabhra 2023.  
Tá Ráiteas Tionchair Natura nuashonraithe curtha isteach ag an Iarratasóir chun moltaí Chomhairleoir 

Mara na Roinne a léiriú agus, dá bhrí sin, tá gá le tréimhse Athchomhairliúcháin. 
 

Tá iarratas déanta ag Fuinneamh Sceirde Teoranta chuig an Aire Tithíochta, Rialtais Áitiúil agus Oidhreachta ar cheadúnas Urthrá faoi Alt 3 
den Acht Imeall Trágha 1933, arna leasú, le haghaidh imscrúduithe ar chonairí cábla easpórtála den Fheirm Ghaoithe amach ón gCósta Car-
raigeacha Sceirde (OWF) chun tréithe geoiteicniúla, geoifisiceacha, meit-aigéin, acmhainne gaoithe agus beantacha a chinneadh laistigh de 
Limistéar Ceadúnais Urthrá. Úsáidfear torthaí na n-imscrúduithe láithreáin leis an indéantacht maidir le feirm ghaoithe amach ón gcósta a 
fhorbairt agus chun bonn eolais a chur faoi dhearadh Thionscadal OWF Carraigeacha Sceirde agus ina dhiaidh sin cuirfear an Tionscadal chun 
cinn de réir an Chreata Náisiúnta um Pleanáil Mhuirí agus reachtaíocht ábhartha eile, lena n-áirítear an córas toilithe nua d'fhuinneamh in-
athnuaite amach ón gcósta atá á reachtú tríd an Acht um Pleanáil Limistéir Mhuirí. 
 
 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

 
  
 
Tá an Limistéar Iarratais ar Cheadúnas Úrhtrá suite laistigh den limistéar atá sainithe ag na Comhordanáidí sa tábla seo a leanas. Tá na sonraí 
iomlána na gcomhordanáidí Limistéar Iarratais ar Cheadúnas Úrhtrá a fháil sa doiciméad Sceideal Gníomhaíochtaí. 
 
 

 
 
 
 
 

Tá an tAire Tithíochta, Rialtais Áitiúil agus Oidhreachta freagrach as cinneadh a dhéanamh ar an iarratas agus d'fhéadfá an tAire an t-iarratas 
a dheonú, a cheadú nó toiliú leis, le nó gan chúnaint, coinníollacha nó comhaontuithe, nuair is infheidhme, nó diúltú don iarratas.  
 
COMHAIRLIÚCHÁN POIBLÍ – ALT 19 DEN ACHT IMEALL TRÁGHA 
Tugtar fógra leis seo de bhun Alt 19 den Acht Imeall Trágha, 1933, arna leasú, go bhfuil iarratas déanta ag Fuinneamh Sceirde Teoranta ar 
Cheadúnas ón Aire Tithíochta, Rialtais Áitiúil agus Oidhreachta faoin Acht Imeall Trágha, 1933, arna leasú, chun críocha an tionscadail thuas. 
Maidir leis seo, de réir Alt 19, iarrtar ar an bpobal aighneachtaí a dhéanamh faoin bplean agus faoin tionscadal atá beartaithe. 
 
CUIREADH CHUN AIGHNEACHTAÍ NÓ TUAIRIMÍ POIBLÍ MAIDIR LE MEASÚNACHT CHUÍ 
Tugtar fógra leis seo de bhun Rialachán 42(13) de Rialacháin na gComhphobal Eorpach (Éin agus Gnáthóga Nádúrtha), 2011, arna leasú, 
maidir le hiarratas ar cheadúnas urthrá i ndáil leis an tionscadal thuas. Tá an tAire Tithíochta, Rialtais Áitiúil agus Oidhreachta freagrach as 
cinneadh a dhéanamh ar an iarratas agus d'fhéadfá an t-iarratas a dheonú, é a cheadú nó toiliú leis, le nó gan chúnaint, coinníollacha nó 
comhaontuithe, nuair is infheidhme, nó diúltú don iarratas.  

Chinn an tAire, de réir Rialachán 42(6) de Rialacháin na gComhphobal Eorpach (Éin agus Gnáthóga Nádúrtha), 2011, go bhfuil Measúnacht 
Chuí ag teastáil i leith an phlean nó an tionscadail atá beartaithe. Tá cóip den Scagadh le haghaidh Measúnacht Chuí ar fáil ar 
https://www.gov.ie/en/foreshore-notice/7a077-fuinneamh-sceirde-teoranta-site-investigations-for-the-proposed-sceirde-rocks-offshore-
wind-farm/.  

Tabharfaidh an tAire breith i dtaobh cibé acu a dhéanfadh nó nach ndéanfadh an plean nó an tionscadal atá beartaithe dochar do shláine 
an láithreáin Eorpaigh de réir Rialachán 42(11)  de Rialacháin na gComhphobal Eorpach (Éin agus Gnáthóga Nádúrtha), 2011 agus, le linn dó 
nó di déanamh amhlaidh, beidh aird aige nó aici ar na nithe i Rialachán 42(12).  

Maidir leis sin, i gcomhréir le Rialachán 42(13), féadfaidh aon duine aighneacht a dhéanamh nó tuairim a thabhairt don Aire maidir leis an 
tionscadal beartaithe le linn na tréimhse comhairliúcháin a shonraítear thíos. Beidh aird ag an Aire ar aon aighneachtaí nó tuairimí a gheofar 
le linn an ama sin.  

Tá cóip den iarratas, léarscáil den tionscadal atá beartaithe, comhordanáidí léarscáile suímh, an cinneadh go bhfuil gá le Measúnú Iomchuí 
i leith an tionscadail, Ráiteas Tionchair Natura nuashonraithe, agus an fhaisnéis agus na doiciméid eile a bhaineann leis an iarratas, ar fáil lena 
n-iniúchadh ar feadh 30 lá féilire, idir 2 Bealtaine 2023 agus 31 Bealtaine 2023, saor in aisce ag:   
 

Stáisiún Gardaí an Chlocháin, Bóthar na Gaillimhe, An Clochán, Co. Gaillimh 095-22500 (oscailt 24 uair a chloig) nó 
Stáisiún Gardaí Charna, Carna, Co. Gaillimh 095-32242 (trí choinne amháin) nó 
Stáisiún Gardaí Chill Rois, Bóthar na hInse, Cill Rois, Co. An Clár. 065-9080550 (oscailt 24 uair a chloig) nó 
An Rannóg Pleanála, Comhairle Chontae na Gaillimhe, Foirgnimh an Chontae, Cnoc na Radharc, Gaillimh. 091-509000 (oscailt 09.00-16.00 
Dé Luain – Dé hAoine) nó 
An Rannóg Pleanála, Comhairle Contae an Chláir, An Bóthar Nua, Inis, Co. An Clár. 065-6846232 (oscailt 09.00-16.00 Dé Luain – Dé hAoine) 
nó 
Leabharlann an Chlocháin, Sráid an Mhargaidh, An Clochán, Co. Gaillimh 091-509616 (oscailt 14:30-18:00 & 18:30-20:30 Dé Luain, Dé 
Céadaoin; 10:30-13:00 & 14:30-18:00 De Máirt, Dé Déardaoin, Dé Sathairn; 10:30-13:00 & 14:30-18:00 & 18:30-20:30 Dé hAoine) nó 
Leabharlann Chill Chaoi, Sráid Uí Chonaill, Cill Chaoi, Co. An Clár.065-9056034 (oscailt 13:30-17:30 & 18:00-20:00 Dé Luain, Dé Céadaoin; 
10:30-13:30 &14:00-17:30 De Máirt, Dé Déardaoin, Dé hAoine; 10:00-14:00 Dé Sathairn) 
 

Tá an cháipéisíocht agus an fhaisnéis seo ar fáil freisin ar shuíomh gréasáin na Roinne, ag:  
https://www.gov.ie/en/foreshore-notice/7a077-fuinneamh-sceirde-teoranta-site-investigations-for-the-proposed-sceirde-rocks-
offshore-wind-farm/ 
 

Is féidir le daoine den phobal ar mian leo aighneacht nó tuairim a dhéanamh i scríbhinn maidir leis an tionscadal atá beartaithe amhlaidh a 
dhéanamh idir an 2 Bealtaine 2023 agus 31 Bealtaine 2023    (tagairt: FS007161)  chuig an Aire Tithíochta, Rialtais Áitiúil agus Oidhreachta, 
An Rannóg Urthrá, An Roinn Tithíochta, Rialtais Áitiúil agus Oidhreachta, Bóthar an Bhaile Nua, Loch Garman, Co. Loch Garman nó    
foreshoreORE@housing.gov.ie. Is é an dáta deiridh le haghaidh aighneachtaí ná am scoir gnó (17.30) ar an 31 Bealtaine 2023. 
 

Tabhair faoi deara go bhfoilseofar ábhar a thabharfaidh an tAire aird air nuair a bheidh an cinneadh maidir le Measúnacht Chuí á dhéanamh, 
ar shuíomh gréasáin na Roinne. Maidir leis seo, is mian leis an Roinn aird a tharraingt ar a beartas maidir le hábhar clúmhillteach a d'fhéadfadh 
a bheith in aighneachtaí a fhaigheann sí, a d'fhéadfaí a fháil ag: 
http://www.housing.gov.ie/planning/foreshore/public-participation-foreshore-consent-process 
 

AN NÓS IMEACHTA MAIDIR LE hATHBHREITHNIÚ 
Tá nós imeachta athbhreithnithe ar fáil os comhair na hArd-Chúirte trína bhféadfar agóid a dhéanamh i gcoinne dlíthiúlacht shubstainteach 
nó dlíthiúlacht nós imeachta Scagtha an Aire le haghaidh Measúnú Iomchuí. Tá an nós imeachta athbhreithnithe á rialú ag Ordú 84 de Rialacha 
na nUaschúirteanna, 1986 (I.R. 15 de 1986). Ní mór do dhuine ar mian leis leas a bhaint as an nós imeachta um athbhreithniú (i) ráiteas ar na 
forais a chomhdú ar dtús; agus (ii) mionnscríbhinn fhíoraithe, i bPríomh-Oifig na hArd-Chúirte. Is gá iarratas a dhéanamh ansin ar chead chun 
iarratas a dhéanamh chuig an Ard-Chúirt. 

Déanfar iarratas ar chead chun iarratas a dhéanamh ar athbhreithniú breithiúnach laistigh de thrí mhí ón dáta ar tháinig forais leis an 
iarratas chun cinn den chéad uair faoi Alt 21(1) d’Ordú 84 de Rialacha na nUaschúirteanna arna leasú le I.R. Uimh. 691 de 2011. Tosaíonn an 
teorainn ama le haghaidh athbhreithnithe den sórt sin ón dáta a gcuirtear tús leis an gcomhairliúchán poiblí seo. Is féidir faisnéis phraiticiúil 
faoin sásra athbhreithnithe a fháil ó shuíomh gréasáin Fhaisnéis do Shaoránaigh ag citizensinformation.ie  

Tá feidhm ag alt 50B den Acht um Pleanáil agus Forbairt, 2000, arna leasú, inter alia, maidir le hImeachtaí Athbhreithnithe Breithiúnacha. 
Tugtar aghaidh ar ábhar na gcostas faoi Fho-ailt (2),(2A),(3) &(4). D’ainneoin aon ní in Ordú 99 de Rialacha na nUaschúirteanna (I.R. 15 de 
1986) agus faoi réir fho-ailt (2A), (3) agus (4), in imeachtaí lena mbaineann an t-alt seo, íocfaidh gach páirtí sna himeachtaí (lena n-áirítear 
aon fhógrapháirtí) a chostais féin. Tá téacs iomlán Alt 50B ar fáil ag:   
http://www.irishstatutebook.ie/2010/en/act/pub/0030/sec0033.html#sec33 
 

28/Aibreán/2023.

